
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
আৰ্যজাতির সূক্ষ্ম শিষ্পe
একদল মনুষ্য বলেন যে, এ সংসারে সুখ নাই, বনে চল, ভোগাভোগ সমাপ্ত করিয়া মুক্তি বা নির্বাণ লাভ কর। আর একদল বলেন, সংসার সুখময়, বঞ্চকের বঞ্চনা অগ্ৰাহ্যু করিয়া, খাও, দাও, ঘুমাও। যাহারা সুখাভিলাষী, তাহাদিগের মধ্যে নানা মত। কেহ বলেন ধনে সুখ, কেহ বলেন মনে সুখ ; কেহ বলেন ধৰ্ম্মে, কেহ বলেন অধৰ্ম্মে ; কাহার সুখ কাৰ্য্যে, কাহারও সুখ জ্ঞানে। কিন্তু প্ৰায় এমন মনুষ্য দেখা যায় না, যে সৌন্দৰ্য্যে সুখী নহে। তুমি সুন্দরী স্ত্রীর কামনা করি ; সুন্দরী কন্যার মুখ দেখিয়া গ্ৰীত হও ; সুন্দর শিশুর প্রতি চাহিয়া বিমুগ্ধ হও ; সুন্দরী পুত্রবধুর জন্য দেশ মাথায় কর । সুন্দর ফুলগুলি বাছিয়া শয্যায় রাখ, ঘৰ্ম্মাক্ত ললাটে যে অর্থ উপার্জন করিয়াছ, সুন্দর গৃহ নিৰ্ম্মাণ করিয়া, সুন্দর উপকরণে সাজাইতে, তাহা ব্যয়িত করিয়া ঋণী হও ; আপনি সুন্দর সাজিবে বলিয়া, সৰ্ব্বস্ব পণ করিয়া, সুন্দর সজ্জা খুজিয়া বেড়াও—ঘটী বাটী পিত্তল কঁাসাও যাহাতে সুন্দর হয়, তাহার যত্ন কর । সুন্দর দেখিয়া পাখী পোষ, সুন্দর বৃক্ষে সুন্দর উদ্যান রচনা কৱ, সুন্দর মুখে সুন্দর হাসি দেখিবার জন্য, সুন্দর কাঞ্চন রত্বে সুন্দরীকে সাজাও। সকলেই অহরহ সৌন্দৰ্য্যতৃষায় পীড়িত, কিন্তু কেহ কখন এ কথা মনে করে না বলিয়াই এত বিস্তারে বলিতেছি । 鲍
এই সৌন্দৰ্য্যতৃষা যেরূপ বলবতী, সেইরূপ প্রশংসনীয়া এবং পরিপোষণীয়া । মনুম্ভের যত প্রকার সুখ আছে, তন্মধ্যে এই সুখ সৰ্ব্বাপেক্ষা উৎকৃষ্ট ; কেন না, প্রথমতঃ ইহা পবিত্ৰ, নিৰ্ম্মল, পাপসংস্পৰ্শশুন্য ; সৌন্দৰ্য্যের উপভোগ কেবল মানসিক সুখ, ইন্দ্ৰিয়ের সঙ্গে ইহার সংস্পৰ্শ নাই। সত্য বটে, সুন্দর বস্তু অনেক সময়ে ইন্দ্ৰিয়তৃপ্তির সহিত সম্বন্ধবিশিষ্ট ; কিন্তু সৌন্দৰ্য্যজনিত সুখ ইন্দ্ৰিয়তৃপ্তি হইতে ভিন্ন। রত্নখচিত সুবৰ্ণ জলপাত্রে জলপানে তোমার যেরূপ তৃষা নিবারণ হইবে, কুগঠন মৃৎপাত্রেও তৃষা নিবারণ সেইরূপ হইবে ; স্বর্ণপাত্রে জলপান করায় যেটুকু অতিরিক্ত সুখ, তাহা সৌন্দৰ্য্যজনিত মানসিক সুখ। আপনার স্বৰ্ণপাত্রে জল খাইলে অহঙ্কারজনিত সুখ তাহীর সঙ্গে মিশে বটে, কিন্তু পরের স্বর্ণপাত্রে জলপান করিয়া তৃষা নিবারণাতিরিক্ত যে সুখ, তাহা সৌন্দৰ্য্যজনিত মাত্ৰ বলিয়া স্বীকার করিতে হইবে । দ্বিতীয়তঃ, তীব্ৰতায় এই সুখ সৰ্ব্বসুখাপেক্ষা গুরুতর ; যাহারা নৈসর্গিক শোভাদর্শনপ্রিয় বা কাব্যামোদী, তাহারা ইহার অনেক উদাহরণ মনে করিতে পরিবেন। ;


	সূক্ষ্ম শিল্পের উৎপত্তি ও আৰ্য্যজাতির শিল্পচাতুরী, শ্ৰীশ্যামাচরণ শ্ৰীমানিপ্রণীত। কলিকাতা ।

		 এই পাতা শেষ সম্পাদিত হয়েছে ১৫:১১টার সময়, ১৯ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

